
Врз основа на член 163, а во врска со член 125 и член 127 од Законот за пензиското и инвалидското осигурување (“Сл.весник на РМ” бр.80/93, 3/94, 14/95, 71/96, 32/97, 24/00, 96/00, 50/01, 85/03, 50/04, 4/05, 101/05 и 70/06) и член 35 од Статутот на Фондот на пензиското и инвалидското осигурување на Македонија (“Сл.весник на РМ” бр.50/94, 34/95, 53/97, 10/02, 5/04, 23/04, 88/05 и 101/05), Управниот одбор на Фондот на пензиското и инвалидското осигурување на Македонија, на седницата одржана на 24.02. 2008 година, донесе
О    Д    Л    У    К    А
кон барањето за признавање на стаж на осигурување што се 
пресметува  со зголемено траење за работните места во
ЈКП “Скопска  Црна Гора” - с.Мирковци
Член 1
                      Во   ЈКП “Скопска  Црна Гора” - с.Мирковци, како работни места на кои стажот на  осигурување се смета со зголемено траење, се сметаат следните работни места:
	Ред. бр.
	РАБОТНО МЕСТО
	Предложен
степен

	1.
	Работник за одржување на водоснабдителни системи
	12/14


Член 2


Стажот на осигурување што се смета со зголемено траење на работниците распоредени на работните места од член 1 на оваа  одлука се смета од денот на влегувањето во сила на оваа одлука, а најрано од денот од кога се распоредени на тие работни места, под услов за тој период да е платен додатниот придонес за стажот на осигурување што се смета со зголемено траење.
Член 3


Врз основа на документацијата со која располага работодавецот, ќе се утврди дека осигуреникот врши работи и задачи од член 1 на оваа одлука.
Член 4
 

Фактичката состојба за работниците што се распоредени на работното место од член 1 на оваа одлука ја утврдува Комисијата, составена од по еден претставник на Стручната служба надлежна единица на Фондот на пензиското и инвалидското осигурување на Македонија, работодавецот и на органот на управата надлежен за работите на инспекцијата на трудот.
Член 5


Оваа одлука влегува во сила осмиот ден од денот на објавувањето во “Службен весник на Република Македонија”.
Број: 02- __________                                                              ПРЕТСЕДАТЕЛ
_________2008 год.                                                      НА УПРАВНИОТ ОДБОР,
С к о п ј е                                                                                Ангел Максимов
/ТС
О б р а з л о ж е н и е
на Одлуката за утврдување на работните места на кои стажот на осигурување се смета со зголемено траење во ЈКП “Скопска Црна Гора”-с.Мирковци, Скопје.
Во согласност со членот 35 и 36 од Статутот на Фондот за пензиско и инвалидско осигурување на Македонија ЈКП Скопска Црна Гора-с.Мирковци, Скопје поднесе барање за 1(едно) работно место стажот на осигурување да се смета со зголемено траење. 
Стручната служба на Фондот на приложената стручна документација за овие работни места обезбеди мислење (рецензија). Елаборатот е направен во согласност со законските прописи и Правилникот за методологијата за изработка на стручна документација кон барањата за утврдување работни места на кои стажот на осигурување се смета со зголемено траење (“Сл.весник на РМ” бр.38/2004).
Во документацијата е детално опишан пописот на работите во кои вработените учествуваат во процесот на работа,односно технолошкиот процес,резултатите од испитувањата на присутните професионални штетности во работната средина како и актуелната здравствена состојба и стресогените фактори кои произлегуваат од барањата и условите на работните места.
За работното место опфатено со елаборатот и рецензијата, авторите сметаат дека стажот на осигурување треба да се смета со зголемено траење, со предложен степен на зголемување во одлуката.
Притоа се истакнати резултатите од испитувањата на присутните професионални штетности во работната средина, заклучоците од  евентуалната здравствена состојба и стресогените фактори кои произлегуваат од барањата и условите на работните места како елементи-причина за прогласување на ова работно место како работно место со посебни услови на работа.
Одржувањето на водоводната мрежа, наметнува низа проблеми со оглед на фактот што опасностите што ја следат оваа дејност се многубројни. Работата е физички тешка,со оглед дека истата се извршува во стоечка положба, во од, со големо оптоварување на мускулите на екстремитетите,сензорно оптоварување на сетилата за вид и слух, концетнтрација на вниманието и психолошко оптоварување како резултат на можна стресна состојба и одговорноста за човечкиот и материјалните фактори во работната средина.
Исто така, имајќи ја предвид природата на работата, просторот и условите под кои таа се извршува се изведуваат работните задачи придонесуваат да не се постигнат комфорни, пријатни и безопасни услови за работа.
Имајќи ги предвид овие проучувања и анализи, авторот на стручната документација е на мислење дека се исполнети условите од член 125 од Зконот за пензиско и инвалидско осигурување на работните места од член 1 на оваа одлука, стажот на осигурување да се смета со зголемено траење.
Предложениот степен за пресметување на стажот со зголемено траење е во согласност со пресметковниот карактер на институтот “бенефициран стаж” со цел да се овозможи на вработените на соодветното работно место да имаат пристојна и здрава старост.

Комисијата ја проучи стручната документација и одлучи да му предложи на Управниот одбор на Фондот да јз донесе одлуката според предложениот текст.
Скопје,Декември 2008 година






